
Dhammaan Dadka Degan Barton House, 
 
Wargelinta Axadda  
 
Dad badan oo idinka mid ah waxa habeenimadii Jimcaha soo booqday maayarka 
magaalada Marvin Rees si uu wax uga ogaado wixii toddobaadkan idinku dhacay iyo 
in uu idinkala hadlo tallaabooyinka xiga ee la qaadi doono. Hawlo badan iyo 
baadhitaano kala duwan oo isku dhafan ayaa dhismaha lagu samayn doonaa 
(complex building surveys), sidaa daraadeed waxa nasiib darro ah in aydaan 
guriyihiinii ku noqon doonin labada ilaa saddexda toddobaad ee soosocda. Wixiii 
markaa kadib la qaban doono waxay ku xidhantahay natiijooyinka ka soo baxa 
baadhitaanada dhismaha lagu samayn doono. 
 
Waan hubaa in arrintani aanay noqon doonin wax aad la yaabtaan, laakiin waa in 
aan idiin xaqiijiyo. Kooxda shaqaalahayaga katirsan ee arrintan u xilsaaran waxay 
dedaal dheeraad ah ugu jiraan sidii ay u heli lahaayeen hoy ama meel idinku haboon 
oo si ku-meelgaadh ah aad u sii degtaan. Saraakiisha Guryaha (Housing Officers) 
ayaa si joogto ah qof walba xaaladdiisa ugala hadli doona oo warbixin joogto ah siin 
doona. 
 
Ilaa inta xaaladdan lagu jiro, gurigaagii waxa aad ku noqon kartaa oo keliya si aad 
uga soo qaadato wixii aad u baahantahay waayo markii la idin faray in dhismaha aad 
si dhakso ah uga soo baxdaan waxa la idinku wargeliyay in aad soo qaadataan dhar 
ama waxyaabaha kale ee lamahuraanka ah ee muddo kooban aad u baahantihiin. 
Gurigaaga (flat) waxa aad booqan kartaa oo keliya maalintii si aad uga sooqaadato 
wixii alaab ah ee aad u baahantahay, laakiin waxaad u baahantahay in ilaalada 
(security) aad tusto kaadhka aad guriga ku gasho (residents’ fob) si aad u xaqiijiso in 
aad kamid tahay dadka dhismaha deggan. 
 
Ilaalada Barton House waanu kordhinay, mar walba ama wakhti kasta waxa 
dhismaha joogi doona afar qof oo ilaalo ah (four security officers) iyo weliba dadka u 
tabobaran ee sida caadiga ah dhismaha ilaaliya (Waking Watch) iyo booliiska 
xaafadda oo iyagu na si joogto ah uga warhayn doona. 
 
Way mahadsanyihiin dhammaan dadkii araa’dooda noo soogudbiyay. Waanu ku 
dedaalaynaa in waxyaabo badan aanu wax ka qabano sida cuntada, dhar-
maydhashada iyo xayawaanka la rabbaysto (sida eyda iyo bisdaha, wim.) 
 
Waanu dareensan nahay in dhacdadani ay adiga iyo qoyskaaga xaalad adag idin 
gelisay, waxaanan ku hawlan nahay sidii aan idiin siin lahayn lahayn taageerada aad 
u baahantihiin. Haddii aad u baahantahay taageero ama daryeel la xidhiidha 

caafimaadka maanka iyo fay-qabka dareenkaaga guud ahaaneed, waxa jira adeegyo 
caawimo kuula diyaar ah. 
 

• Community Access Support Service waxay kaa caawin karaan in aad wax ka 

ogaato ama la xidhiidho dhammaan hay’adaha Bristol ee adeegyada siiya 

ama taageera bulshooyinka kala duwan ee magalada degan  – 

www.cassbristol.org 

 

• Samaritans waxaad ka heli kartaa caawimo ama taageero joogto ah maalin 

kasta 24 saacadood, 7 maalmood toddobaadkii ba – wac 116 123 wax lacag 

ah lagaa qaadi maayo. 

 
• Shout 85258 waxay bixiyaan adeeg la xidhiidha farriimo qoraal ah oo qarsoodi 

ah (confidential text support), maalin kasta 24 saacadood, 7 maalmood 

toddobaadkii ba. Farriin qoraal ah u dir SHOUT 85258. 

Waxa lagu jiraa wakhtigii jiilaalka ama qaboobaha, sidaa daraadeed mar walba 
xusuuso in aad dadka kula kulanto meel ay hawadeedu fiicantahay, iyo in aad si 
joogto ah nadaafaddaada u ilaaliso:  

o gacmahaaga ku maydh biyo diiran iyo saabuun  
o marka aad qufacayso ama hindhisayso ku dabool masar ama safaleeti 

ama wax kale oo ku haboon 
o si joogto ah u nadiifi agagaarkaaga 
o marka aad koox ama dad badan la joogto ka fikir in aad sanka iyo afka 

daboosho  

Konteenarada maraakiibta: Waxa laga yaabaa in daaradda baabuurta la dhigto ee 
Barton House aad ku aragto laba konteenar oo buluug ah. Konteenaradaa waxa iska 
leh oo qalabkooda ku xaraysanaya shaqaalaha dhismaha baadhaya (surveyors). 
 
Shaqaalaha heeganka ah Sabtida iyo Axadda: Shaqaalahayagu waxay heegan u 
yihiin in ay xitaa sabtida iyo Axadda ku caawiyaan. 
 

• Barton House: Shaqaaluhu waxay diyaar u yihiin in ay bixiyaan wixii akhbaar 

ah ama taageeroo ah ee loo baahanyahay Sabtida iyo Axadda 9am ilaa 5pm 

(shaqaalaha sida joogta ah dhismaha uga hawlgala (caretaking staff) 6am 

ilaa12 duhurnimo), inkastoo laga yaabo in mararka qaarkood ay joogaan 

agagaarka dhismaha oo ay caawinayaan qaar ka mid ah dadka dhismaha 

deggan.  

• Holiday Inn (Bond Street): Waxa laga yaabaa in shaqaaluhu ay marmar 

halkaa yimaaddaan. Haddii aad caawimo u baahantahay laakiin se qof 

shaqaalaha kamid ah aad arki weydo, fadlan wac 0800 694 0184. 

 
Cuntooyinka: Waxaanu idinka codsanaynaa in aydaan Barton House ku noqonin si 
aad cunto ugu soo karsataan. Cunto bilaash ah ayay heli doonaan dadka hoteelada 
la dejiyay. Dhammaan huteeladu waxay bixin doonaan quraac bilaash ah, 7am ilaa 
10 am.  

Qadada iyo cashada waxa bixinaya Holiday Inn oo keliya, laakiin dadka la dejiyay 
Clayton Hotel iyo Leonardo waxay iman karaan Holiday Inn si ay qado iyo casho 
bilaash ah u helaan.  

 

• Qado -   2pm ilaa 5pm 

• Casho - 7pm ilaa 9pm 
 
Haddii aad cuntada wax su’aal ah ka qabto, la hadal Saraakiisha Guryaha (Housing 
Officers) ee hoteelkaaga jooga, ama email u dir barton.house@bristol.gov.uk ama 
wac khadka telefoonka caawimada ee bilaashka ah 0800 694 0184. 
 
Tagsiyada ama Tagaasida : Adeegyada tagaasida oo bilaash ah ayaa loo diyaaray 
dadka meelaha lagama maarmaanka ah tagaya sida iskuulada, goobaha shaqada, 
dadka hoteelada kale degan ee Holiday Inn cuntada u soo doonanaya, ama dadka 
dooonaya in ay Barton House alaab ka soo qaataan. Haddii aad tagsi u 
baahantahay, fadlan wac 0800 694 0184. Tagaasidu waa bilaash oo wax lacag ah 
lagaa qaadi mayo. Haddii wadayaasha tagaasidu ay lacag ku weydiiyaan, fadlan noo 
soo sheeg.  
 
Farriimaha qoraalada ah ee lagu soo diro telefoonka gacanta (mobile) iyo 
email: Wixii war ah ee soo kordha waxaanu kuugu soo diri karnaa telefoonkaaga iyo 
email-kaaga. Fadlan hubi in aanu haysanno halka lagaala soo xidhiidhayo. Sarkaalka 
Guryaha (Housing Officer) eek u qaabilsan ayaad u sheegi kartaa halka lagaala soo 
xidhiidhayo, ama ku soo dir barton.house@bristol.gov.uk ama wac 0800 694 0184. 
 
Waad ku mahadsantahay sida wanaagsan ee aad noola socoto ama noogu 
dulqaadanayso inta aan ku guda jirno xallinta xaaladdan adag – fadlan waxaan idiin 
xaqiijinayaa in shaqaalahayagu ay qaadi doonaan tallaabo kasta ama ay asamayn 
doonaan wax kasta oo ay kugu caawin karaan. 
 
 

 

John Smith 

Interim Executive Director, Growth and Regeneration 

